
Twee strategieé bestaan volgens Olsen (1993:61-62) in hierdie verband:
1. Beklemtoning van kommunikasieprobleme. Daar word staat gemaak op
samewerking en bereidwilligheid tot verandering, sodat insig verkry kan word.

2. 'n Proses van intervensie, sodat verandering kan plaasvind.

Dit is belangrik dat 'n kliént moet instem dat hy of sy in 'n verwantskap met die
terapeut staan. Kliénte hou vol dat hulle simptome nie iets is wat hulle doen nie,

maar iets wat met hulle gebeur.

Volgens Nichols en Schwartz (1998:78) gebruik terapeute paradokse om
verandering te bewerkstellig. Die interaksionele metode se perspektief is nie om
diepgaande waarhede in die kliént se onderbewuste te ontdek nie, maar eerder
om vindingryke terapeutiese paradokse te skep waarvan Kkliénte slegs kan
ontviug deur hul simptome prys te gee. - Die terapeute beveel 'n simptoom aan,
waarvolgens die kliént gevra word om 'n onvrywillige gedrag vrywillig uit te voer.
As voorbeeld kan verwys word na ’'n patalogies jaloerse vrou wat aanbeveei
word om die hele tyd op haar man jaloers te wees. Een van twee veranderinge

kan plaasvind:

1. Die kliént voer die simptomatiese gedrag uit en erken dat dit willekeurig is,
of

2. Die kliént gee die simptoom prys.

Gesinsisteme word deur afbrekende simptome in stand gehou sodat 'n
~ ekwilibrium behou kan word. Gesinne kan dus vasgevang word in afbrekende
patrone. Die taak van die terapeut is om die gesinsisteem te verander sodat

afwyking nie nodig is om homeostase te behou nie.

